
GOUVÈNÈ CUOMO ANONSE ETAP ENPÓTAN NAN REKONSEPSYON RAPID $50 
MILYON NAN TEREN FWA ETA NEW YORK 
 
Gouvènè a lanse Gwoup Travay Privatizasyon Teren Fwa Eta pou evalye opsyon 
pou ogmante envestisman eta, devlope ekonomi rejyon an  

 
Gouvènè a devwale Dat Wòch nan kwen nouvo baryè antre prensipal la pou onore 

istwa premye fwa eta peyi a  
 

Konstriksyon fwa eta ki renove a ankou; eleman yo nan wout pou fini atan pou 
ekspozisyon veyikil Syracuse Nationals ak Fwa Eta 2016 la 

 
Wap jwenn kontrandi ki te devwale jodia sou plan ak konpozan prensipal yo 

disponib La 
 
 
Gouvènè Andrew M. Cuomo jodia te anonse pwogrè konstriksyon enpòtan te fèt sou 
pwojè transfòmasyon rapid $50 milyon nan teren fwa Eta nan Konte Onondaga. Apre 
yon vizit nan teren fwa, Gouvènè a te devwale yon nouvo dat wòch nan nouvo baryè 
antre prensipal ki renove a sa ki onore istwa premye fwa eta nan peyi a – youn nan 
anpil konpozan nan plan ki ankou a pou bati teren fwa an yon etablisman plizyè 
itilizasyon pandan tout ane a. Anplis Gouvènè a te anonse lansman Gwoup Travay 
Privatizasyon Teren Fwa Eta pou evalye opsyon pou ogmante envestisman istorik Eta 
epi devlope ekonomi rejyon an. 
 
“Fwa Eta se yon pati santral nan istwa New York, ak yon demonstrasyon anyèl sou tout 
sa eta nou an gen pou ofri. Keseswa se konpetisyon agrikilti, ekspozisyon teknoloji 
dènye kri, oswa pèfòmans andirèk, Fwa Eta se kote nou montre sa New York genyen ki 
pi bon,” Gouvènè Cuomo te deklare. “Chak ane nou fè efò pou fè Fwa Eta New York 
vin pi bon pase anvan, e avèk envestisman sa nap re-imajine fwa pou asire ke li rete 
yon gwo motè ekonomik pou jenerasyon kap vini yo.” 
 
Plan rekonsepsyon $50 milyon nan teren Fwa Eta, ke Gouvènè Cuomo te anonse nan 
otòn ane pase, enkli yon pi gwo Midway 15-kawotè ki pral prezante nouvo pakou, 
atraksyon epi amelyore eksperyans vizitè avèk estasyon pou chaje telefòn selilè ak zòn 
pou repoze. Plan rekonsepsyon an gen ladan tou yon teren 315 RV park, 15 kawotè 
espas paking fleksib, ak diferan pakin ak amelyorasyon sekirite pou pyeton. Wap jwenn 
kontrandi ki te devwale jodia sou plan ak konpozan prensipal yo dispoinib La.  
 
Konstriksyon nouvo RV park teren fwa Eta, elaji Midway ak 15 kawotè espas park 
fleksib ki ankou pou fini atan pou ekspozisyon veyikil nan Syracuse Nationals nan mwa 
Jiyè ak ouvèti Gwo Fwa Eta New York nan dat 25 Out. 

Dat wòch la entegre nan nouvo baryè antre prensipal arch Fwa eta ki onore 
spesyalman istwa wòl New York ki te òganize premye fwa eta. Wòch yo date de 1840 – 
dat orijinal ki sou antre charyo a ki te bati nan 1900 – ak 2016. 
 
Pandan li tap vizite fwa eta, Gouvènè a te mete aksan sou retou ekspozisyon veyikil 
klasik Syracuse Nationals, sa ki dewoule nan dat 15-17 Jiyè nan teren Fwa Eta pou 
17yèm ane youn dèyè lòt. Syracuse Nationals chak ane atire plis pase 8,000 veyikil 
klasik ak 90,000 vizitè ki soti toupatou nan Amerik di Nò. Aktivite a itilize preske tout 
espas ki disponib nan Fwa Eta ansanm avèk tout gwo bilding ekspozisyon li yo. 
 
Gwoup Travay Privatizasyon Teren Fwa Eta 
 
Anplis Gouvènè a te anonse lansman Gwoup Travay Privatizasyon Teren Fwa Eta pou 
evalye privatizasyon sit la pou ogmante ak elaji sou envestisman $50 milyon Eta. 
Gwoup Travay la ap gen responsabilite pou evalye potansyèl benefis privatizasyon 
anpati oswa annantye nan ekonomi rejyon an, plis kapasite pou ogmante plan 
rekonsepsyon rapid Eta ak plis elaji kapasite teren an nan bati yon sant ekspozisyon a 
plizè itilizasyon nan nivo mondyal. 
 
Nan mwa kap vini yo, Gwoup Travay la pral fè ananliz ak yon seri reyinyon piblik pou 
pran kòmantè kominote a ansanm avèk patnè biznis yo nan teren fwa Eta. Gwoup 
travay la pral bay Gouvènè a yon rapò nan dat 31 Desanm 2016. 
 
Gwoup travay la konpoze de plizyè gwoup otorite gouvènman, eta ak lokal, ansanm 
avèk reprezantan yo ki soti nan endistri agrikilti ak touris. Matthew Millea, Direktè 
Adjwen Operasyon nan Eta New York ap prezide Gwoup Travay la, e lap gen ladan tou: 

• Richard Ball, Komisyonè Agrikilti Eta New York 
• RoAnn Destito, Komisyonè Biwo Sèvis Jeneral Eta New York 
• Patrick Hooker, Sekretè Adjwen pou Manje ak Agrikilti Eta New York 
• Joanie Mahoney, Egzekitif Konte Onondaga 
• Troy Waffner, Direktè pa Entèrim Fwa Eta New York 
• Hank Greenberg, Prezidan Konsèy Konsiltatif Fwa Eta New York 
• Rockett Brunettiý, Manm Konsèy Konsiltatif Fwa Eta New York 
• Bea Gonzalez, Manm Konsèy Konsiltatif Fwa Eta New York 
• Van Robinson, Prezidan Konsèy Komen Syracuse  
• Dean Norton, Prezidan Biwo Fèm New York 
• David Holder, Prezidan Visit Syracuse 

 
Komisyonè Agrikilti Eta Richard A. Ball te deklare: “Gwo Fwa Eta New York, 
fonksyone, pandan 12 jou, pote yon gwo kantite vizitè chak ane kap chèche konprann 
agrikilti nan eta nou an, eseye nouvo aktivite, transpòtasyon ak manje, epi 
eksperimante yon tradisyon Eta New York ki date depi lontan. Amelyorasyon enpòtan 
sa yo, apati mak kolaborasyon pou rive nan nouvo pòtay ak midway elaji, pral mennen 
fwa a nan yon lòt nivo ke nou pat wè depi plizyè ane. Li pral san okenn dout pi byen 
angaje kominote a epi asire avni l kòm yon premye destinasyon touris pandan tout ane 
a nan New York.” 

Komisyonè Biwo Sèvis Jeneral RoAnn Destito te deklare: “Gouvènè Cuomo ap re-
imajine Fwa pou amelyore eksperyans vizitè yo nan menm fason li te fè pou Kapitòl la 
ak Plaza Empire State lè li te antre nan administrasyon an. Chanjman ki te fèt yo 
respekte ak montre istwa rich Gwo Fwa Eta New York, pandan anmentan li entwodui 
amelyorasyon modèn ke vizitè yo ka pwofite pou ane kap vini yo.” 
 
Rob O'Connor nan Right Coast, Inc. ak pwopriyetè ak pwomotè Syracuse 
Nationals te deklare: “Li te enteresan pou obsève pwogrè nan pwojè sa a. Nou konnen 
ke amelyorasyon sa yo pral ede nan sa ki deja premye ekspozisyon veyikil klasik nan 
Nòdès la ak youn nan pigwo bagay nan kontinan kap vini pi gwo ak pi bon. Nou menm 
nan Right Coast vle remèsye Gouvènè Cuomo pou vizyon ak lidèchip li nan ede 
devlope aktivite nou an ak teren fwa, epi bay ogmantasyon pou ekonomi lokal la.” 
 
Frank Zaitshik, pwopriyetè operatè carnival Wade Shows te deklare: “Nou te 
kontan avèk kolaborasyon nou avèk Fwa a ansanm avèk Eta New York epi konnen ke 
avèk plis espas, nou pral kapab bay yon eksperyans ki pi enteresan pou moun ki nan 
fwa yo pandan egalman lap bay opòtinite pou plis revni konsiderab nan Fwa. Lidèchip 
Gouvènè Cuomo pou bay Fwa renovasyon ki te nesesè anpil pral pwofite nou tout” 
 
Fwa Eta ki renove a gen ladan: 
 
Nouvo antre prensipal: Moun ki ale nan fwa yo pral antre nan fwa 2016 la nan yon 
nouvo baryè ki konfòm avèk ADA, bati pou onore pasaj charyo arch ke yo te itilize yon 
syèk de sa. Nouvo konsepsyon an, ansanm avèk chanjman nan itilizasyon konplè tikè 
elektwonik, pral pèmèt tikè ki pi rapid pou admisyon an. Depi yo andedan baryè la, 
moun ki nan fwa pral wè yon nouvo antre plaza ki gen ladan yon gwo kat videyo pou 
ede jwenn wout nan teren ki rebati a. 
 
Renove Kwadrilatè Istorik la: Zòn istorik fwa a, ki anglobe senk ansyen bilding 
egzibisyon yo ak Chevy Court, pral montre yon aparans ki pi pwòp ak pi ouvè, avèk plis 
espas pou chita ak nouvo siyal. Founisè yo nan zòn lan te deplase nan yon pi gwo 
espas lavant nan zòn pwogram ki fenk renove a.  
 
Nouvo Empire RV Park: Yon nouvo RV park, ki rele Empire RV Park, pral bay 315 
espas avèk dlo anbatè, egou, ansanm avèk sèvis elektrik, sa fè fwa a vin pi atiran pou 
espektak ansanm avèk aktivite ki gen ladan vwayaj long. Deja, plis pase mwatye nan 
nouvo espas park la te lwe pou fwa ane sa e chak espas te lwe pou premye itilizasyon l, 
nan ekspozisyon veyikil klasik Syracuse Nationals nan kòmansman mwa jiyè.  

Elaji Espektak Wade Midway: Pave solid, spesyal te enstale aktyèlman pou yon Wade 
Shows Midway ki pi elaji ak konfòtab. Pasaj pou pyeton nan midway a ap pi ouvè, avèk 
plis plas pou chita ak lonbraj disponib. Pifò nan enfrastrikti elektrik Midway a ap anbatè, 
redwi kab nan pasaj pyeton an epi amelyore sekirite pyeton yo. Egalman, yon nouvo 
zòn pakou nan Kiddieland pou timoun ki pi piti yo pral toupre Midway prensipal la epi 
pipre zòn prensipal nan Fwa. Espas pave, lib la ak enfrastrikti ki entegre pral ede tou 
pou atire gwo aktivite ki pa Fwa. 

Amelyore sekirite Pyeton ak Aksè Veyikil: Hiawatha St., ki konekte teren fwa avèk 
aksè antre veyikil prensipal pandan tout ane a, pral gen yon espas vè atreyan ki bati 
sou longè wout la pa dèyè bilding Syans ak Endistri a pou rive pa dèyè bildong Pwodui 
Letye yo. Medyan lan pral kondwi dirèkteman nan yon nouvo entèseksyon santral ki 
rele kafou, ranplase ansyen pilònn nan, sa ki pral gen yon pi gwo konsepsyon konpa ki 
kouvri sou asfalt la. Konpa note lokasyon santral Syracuse nan eta, avèk pwen konpa ki 
pwente sou lòt kominote yo nan New York. Kafou a fèt pou l santral ak kote ki pi ouvè 
pou reyinyon pou moun ki ale nan fwa yo. 
 
Nouvo Pòt Antre 13 Toupre Lak Onondaga: Yo te kreye yon nouvo pòt dantre, sou 
Bridge Street, ki relye avèk pi gwo pwojè revitalizasyon Onondaga Lake West. Yo te 
anbeli ak elaji aksè pyeton sou Bridge Street. Nouvo baryè a pral pèmèt moun yo antre 
nan espas ant Bilding Center of Progress ansanm avèk Art & Home Center, sou 
Iroquois Street nan teren fwa a. Iroquois Street kondwi moun ki prale nan fwa yo tou 
dwat nan pwen reyinyon santral nan nouvo kafou compass la. 
 
Konstriksyon adisyonèl ankou pou amelyore drenaj, pwogramasyon ak distribisyon, ak 
plis lojisyèl navigasyon toupatou nan teren fwa. 
 
Akselere Central NY Rising 
 
Konpleman Inisyativ Revitalizasyon Anba Lavil “Central NY Rising,” plan konpreyansif 
zòn nan pou jenere gwo kwasans ekonomik ak devlopman kominotè. Eta te envesti 
preske $3 milya nan rejyon an depi 2012 pou depoze fondasyon pou “Central NY 
Rising” – kapitalize sou opòtinite mache mondyal la, ranfòse antreprenarya ak kreye 
yon ekonomi enkliziv. Jodia, chomaj desann nan nivo ki pi ba depi anvan Gran 
Resesyon an; enpo sou revni pèsonèl ak antrepriz desann; epi biznis yo ap chwazi kote 
tankou Syracuse, Oswego and Auburn kòm yon destinasyon pou yo grandi ak envesti. 
 
Kounye a, rejyon an ap akselere “Central NY Rising” avèk yon envestisman $500 
milyon Eta atravè Inisyativ Revitalizasyon Upstate la, Gouvènè Cuomo te anonse nan 
Desanm 2015. Envestisman $500 milyon Eta a pral ankouraje biznis prive pou yo 
envesti plis pase $2.5 bilyon – e plan rejyon an, jan yo te soumèt li, prevwa jiska 5,900 
nouvo djòb. Wap jwenn plis enfòmasyon disponib la.  

